
Annwyl Huw,

Rheoliadau lechyd Planhigion ac Amodau Ffytoiechydol (Gwyfyn Ymdeithiwr y
Deri a Phlau Planhigion) (Diwygio) 2023

Hoffwn roi gwybod i'r Pwyllgor am y bwriad i roi cydsyniad i Lywodraeth y DU wneud
a gosod Rheoliadau lechyd Planhigion ac Amodau Ffytoiechydol (Gwyfyn
Ymdeithiwr y Deri a Phlau Planhigion) (Diwygio) 2023 (“y Rheoliadau”) erbyn 2 Mai
2023.

Cefais lythyr gan yr Arglwydd Benyon, y Gweinidog Bioddiogelwch, Materion Morol a
Gwledig, yn gofyn am gydsyniad ar gyfer y Rheoliadau. Bydd y Rheoliadau'n cael eu
gwneud gan yr Ysgrifennydd Gwladol dros yr Amgylchedd, Bwyd a Materion
Gwledig, drwy arfer y pwerau a roddir gan Erthyglau 8(5), 17(1), 28(1) a (4), 37(5),
48(5), 105(6) o Reoliad (EU) 2016/2031 Senedd Ewrop a'r Cyngor, ac Atodiad 2
iddo, ynghylch mesurau i ddiogelu rhag plau planhigion. Mae Erthygl 2a (2) o
Reoliad (EU) 2016/2031 yn darparu y gall Rheoliadau o’r fath gael eu gwneud gan yr
Ysgrifennydd Gwladol gyda chydsyniad Gweinidogion Cymru.

Canolfan Cyswllt Cyntaf / First Point of Contact Centre:

0300 0604400
Bae Caerdydd « Cardiff Bay Gohebiaeth.Julie. James@llyw.cymru
Caerdydd « Cardiff Correspondence.Julie.James@gov.Wales

CF99 1SN

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni
fydd gohebu yn Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh and
corresponding in Welsh will not lead to a delay in responding.

Bydd y Rheoliadau'n cyflwyno rheoliad i nodi mesurau yn erbyn y Pla Cwarantin
(QP) Prydain Fawr penodol, sef Gwyfyn Ymdeithiwr y Deri (OPM), sy'n ymwneud &
chyfyngu’r Pla Cwarantin Prydain Fawr hwnnw i ddiogelu'r ardal heb bla (mae hyn yn
gymwys yn Lloegr yn unig). Maent yn cywiro camgymeriad a gyflwynwyd mewn
deddfwriaeth ymadael a'r UE ynglyn & thabl sy'n nodi’r trothwyon tymor tyfu o ran
Plau Di-gwarantin Rheoleiddieig (RNQPs) ar datws hadyd. Mae'r Rheoliadau hefyd
yn cyflwyno méan gywiriad i Reoliadau Plau Planhigion (Awdurdodiadau) (Diwygio)
2022 a fydd yn egluro gofynion penodol ar y cais am darddle’r pla trwyddedig.

Mae'r Offeryn Statudol (OS) yn ddarostyngedig i'r weithdrefn negyddol ac mae disgwyl
iddo gael ei osod gerbron Senedd y DU ar 2 Mai 2023 gyda dyddiad cychwyn o 24
Mai 2023.

Egwyddor gyffredinol Llywodraeth Cymru yw y dylai'r gyfraith sy'n ymwneud &
materion datganoledig gael ei gwneud a'i diwygio yng Nghymru. Hoffwn sicrhau'r
Pwyllgor hwn mai polisi Llywodraeth Cymru fel arfer yw deddfu dros Gymru ar
faterion lle y mae cymhwysedd wedi’i ddatganoli. Mae'r newidiadau mawr a gyflwynir
yn y Rheoliadau (y newidiadau OPM) ddim ond yn gymwys i ardal sy’n canolbwyntio
ar Lundain ar hyn o bryd. Mae'r newidiadau eraill yn y Rheoliadau yn fan a
thechnegol eu natur, yn diwygio deddfwriaeth bresennol ledled Prydain Fawr a
byddai unrhyw wahaniaeth mewn rheoliadau rhwng Cymru a Lloegr yn achosi mwy o
ddryswch a baich i gyrff cyflawni a’r diwydiant. Ar yr achlysur hwn, rwyf o'r farn nad
deddfu ar wahan i Gymru fyddai'r ffordd fwyaf priodol o weithredu’r newidiadau
angenrheidiol, ac na fyddai’n ddefnydd darbodus o adnoddau Llywodraeth Cymru o
ystyried blaenoriaethau pwysig eraill. Felly, rwy'n rhoi fy nghydsyniad i'r Rheoliadau
hyn. Nid oes gwahaniaeth polisi rhwng Llywodraeth Cymru a Llywodraeth y DU ary
mater hwn.

Yn gywir,

